
COFNODION CYFARFOD Y CORFF LLYWODRAETHU
A GYNHALIWYD AR 6 GORFFENNAF 2023 AM 4.30PM

YSTAFELL FWRDD CAMPWS PEN-Y-BONT A THRWY GOOGLE MEET

AELODAU A OEDD YN BRESENNOL:
Jeff Greenidge – Cadeirydd
Emma Adamson
Lisa Dobbs – Staff-lywodraethwr
Judith Evans
Marion Evans – Staff-lywodraethwr
Ruby Llewelyn – Myfyriwr-lywodraethwr
Claire Marshall
Joanne Oak – gadawodd am 5.35pm
Simon Pirotte – Pennaeth
Satwant Pryce
Stephne Puddy
Helen Verity

ERAILL A OEDD YN BRESENNOL:
Viv Buckley – Dirprwy Bennaeth
Nicola Eyre – Clerc
Andrew Gibbs – Is-Bennaeth (Adnoddau)
Teodora Grancea – Myfyriwr-lywodraethwr newydd ar gyfer 2023/24 (sylwedydd)
Lloyd Tandy – Myfyriwr-lywodraethwr newydd ar gyfer 2023/24 (sylwedydd)

Dechreuodd y cyfarfod am 4.30pm.

1 . CROESO GAN Y CADEIRYDD AC YMDDIHEURIADAU AM ABSENOLDEB

Agorodd y Cadeirydd y cyfarfod drwy ddweud ei fod yn gyfarfod arbennig gan mai hwn yw
cyfarfod Corff Llywodraethu olaf nifer o aelodau a dyma’r cyfarfod hefyd lle mae prosiect y
campws canol y dref yn cael ei argymell ar gyfer cymeradwyaeth derfynol.

Diolchodd y Cadeirydd i’r ddau Fyfyriwr-lywodraethwr, Ruby a Joshua, am eu cyfraniadau
eleni a dywedodd fod eu mewnbwn i gyfarfodydd yn cael ei werthfawrogi’n fawr gan eu bod
yn dod â phrofiad uniongyrchol o sut beth yw bod yn ddysgwr yn y Coleg ac yn darparu
persbectif na all unrhyw aelod arall ei gynnig. Dywedodd y Cadeirydd wrth yr aelodau fod
Joshua wedi cyflwyno ei ymddiheuriadau ar gyfer y cyfarfod hwn gan ei fod wedi dechrau
gweithio’n llawn amser fel ecolegydd ar ôl cwblhau ei gwrs a’i fod yn gweithio adeg y
cyfarfod hwn.

Nesaf, diolchodd y Cadeirydd i Satwant Pryce y mae ei hail gyfnod o bedair blynedd yn y
swydd yn dod i ben ym mis Hydref, ar ôl treulio'r tair blynedd diwethaf yn cadeirio'r Pwyllgor

Cynllunio Adnoddau. Diolchodd y Cadeirydd i Satwant am y ffordd y mae hi wedi cefnogi a
herio'r Coleg yn ystod ei chyfnod fel aelod a dymunodd yn dda i Satwant i'r dyfodol.

Diolchodd Satwant i'r Cadeirydd am ei eiriau caredig a dywedodd fod ei hamser ar y Corff
Llywodraethu wedi bod yn gadarnhaol iawn wrth i’r Coleg wneud cynnydd cryf.
Ychwanegodd Satwant ei bod yn meddwl bod y Coleg yn gwasanaethu ei gymuned yn dda a’i
bod yn bleser gweld arddull wahanol o arweinyddiaeth i’r un yr oedd hi wedi ei phrofi yn ei
bywyd gwaith mewn llywodraeth leol.

Yn olaf, diolchodd y Cadeirydd i'r Pennaeth am ei 10 mlynedd o wasanaeth fel Pennaeth, ac
yn ystod y cyfnod hwn mae'r Coleg wedi mwynhau llawer o lwyddiannau. Dywedodd y
Cadeirydd fod gan Simon arddull newydd o arweinyddiaeth, un sy'n gynhwysol ac yn
benderfynol fel bod y staff a’r dysgwyr i gyd yn gallu “Bod y cyfan y gallant fod”. Ar ran y
Corff Llywodraethu a’r Coleg, dymunodd y Cadeirydd bob llwyddiant i Simon yn ei rôl
newydd gyda CTER.

Diolchodd y Pennaeth i’r Cadeirydd a’r Corff Llywodraethu a dywedodd ei fod wedi bod yn
falch iawn o fod yn Bennaeth ar Goleg Penybont ers 10 mlynedd ac ychwanegodd ei fod wrth
ei fodd hefyd fod Viv Buckley yn cymryd yr awenau fel Pennaeth Dros Dro. Diolchodd y
Pennaeth i Satwant a ddywedodd ei bod wedi bod yn allweddol ar y Corff Llywodraethu, a
diolchodd hefyd i'r ddau Fyfyriwr-lywodraethwyr. Yn olaf, ychwanegodd y Pennaeth fod
cryfder y Corff Llywodraethu’n deillio o recriwtio aelodau “gwych” a'i fod yn gobeithio y bydd
hyn yn parhau i'r dyfodol.

Yna croesawodd y Cadeirydd, ar ran y Corff Llywodraethu, Viv Buckley i'w rôl newydd fel
Pennaeth Dros Dro o fis Medi.

Cafwyd cyflwyniad bord gron wrth i’r ddau Fyfyriwr-lywodraethwr newydd ar gyfer 2023/24,
Teodora Grancea a Lloyd Tandy, fynychu’r cyfarfod fel sylwedyddion. Cyflwynodd Teodora a
Lloyd eu hunain i’r Corff Llywodraethu – mae Teodora yn astudio Lefel 3 Iechyd a Diogelwch
(campws Pen-y-bont ar Ogwr) ac mae’n Llysgennad Myfyrwyr i’r Coleg. Mae Lloyd yn astudio
Gwasanaethau Cyhoeddus Lefel 3 (campws Pencoed) ac mae’n Llysgennad Cymraeg i’r Coleg.
Croesawodd y Cadeirydd y ddau ohonynt i'r cyfarfod.

Derbyniwyd ymddiheuriadau am absenoldeb oddi wrth Trish D’Souza, Dawn Lewis-Whelan,
Hayden Llewellyn, Joshua O’Sullivan-Woodward (Myfyriwr-lywodraethwr) a Joe Baldwin
(Is-Bennaeth (Taith y Dysgwr, Systemau ac Ymarfer Cynhwysol)).

Roedd Gemma Carr-Evans (Cyfarwyddwr Cwricwlwm) i fod i fynychu fel sylwedydd ond bu'n
rhaid iddi gyflwyno ymddiheuriad oherwydd ymrwymiadau gwaith.

Roedd Joanne Oak wedi hysbysu'r Clerc cyn y cyfarfod bod angen iddi adael am 5.30pm
oherwydd ymrwymiad blaenorol.

Ni fynychodd Dan Biddle.

2 . DATGANIADAU O FUDDIANNAU

Roedd Trish D’Souza, er nad oedd yn bresennol, wedi datgan buddiant yn y Polisi Diogelu
(gweithred ar y Cofnod Gweithrediadau) gan ei bod wedi helpu i lunio’r geiriad gyda’r
Is-Bennaeth (Taith y Dysgwr, Systemau ac Arfer Cynhwysol).

3. COFNODION CYFARFOD Y CORFF LLYWODRAETHU A GYNHALIWYD AR 25 MAI 2023

Cymeradwywyd cofnodion cyfarfod y Corff Llywodraethu a gynhaliwyd ar 27 Ebrill 2023 gan
gadarnhau eu bod yn gofnod cywir o’r cyfarfod.

4. MATERION SY’N CODI

4.1 Cofnod Gweithrediadau

Roedd naw cam gweithredu yn y Cofnod Gweithrediadau – pump gwyrdd, dau ambr a dau
las.

Eglurodd y Clerc fod y gweithredu mewn perthynas â dalgylchoedd dysgwyr (ambr ar y
Cofnod Gweithrediadau) bellach wedi ei gwblhau gan fod yr Is-Bennaeth (Taith y Dysgwr,
Systemau ac Arfer Cynhwysol) wedi rhannu’r wybodaeth hon drwy e-bost yn ystod wythnos
y cyfarfod. Trafododd y Cadeirydd a'r aelodau eu bod yn meddwl ei bod yn fuddiol derbyn
copi o'r map gwres yn dangos o ble mae dysgwyr yn teithio i fynychu'r Coleg ac roeddent yn
synnu ei fod mor bell â Chas-gwent, Llanelli a'r Fenni.

Un o’r camau gweithredu oedd cymeradwyo'r Polisi Diogelu a gyflwynwyd yng nghyfarfod
mis Mai. Cafodd y polisi ei ddiweddaru yn dilyn yr awgrymiadau yng nghyfarfod mis Mai a'i
ddosbarthu'n electronig i'w gymeradwyo. Cymeradwyodd y Corff Llywodraethu y Polisi
Diogelu.

Nododd y Corff Llywodraethu yr holl gamau gweithredu eraill yn y Cofnod Gweithrediadau.

5. DIWEDDARIAD Y PENNAETH

Cyflwynodd y Pennaeth y wybodaeth ganlynol:

● Mae newidiadau sylweddol yn digwydd ar lefel yr Uwch Dîm Arwain:
○ Mae Matt Williams, Is-Bennaeth (DSW a Gweithgarwch Masnachol) yn gadael

i ymuno ag Estyn;
○ Mae Matt Rees, Pennaeth Cynorthwyol presennol (Dysgu, Cwricwlwm a

Phrofiad Myfyrwyr), wedi’i benodi’n Is-Bennaeth (DSW a Gweithgarwch
Masnachol) yn dilyn proses recriwtio a oedd yn agored i ymgeiswyr allanol;

○ Mae rôl Is-Bennaeth (Cwricwlwm ac Ansawdd) newydd yn cael ei hysbysu’n
allanol ar hyn o bryd, gyda chyfweliadau i'w cynnal ganol mis Gorffennaf.

● Mae nifer o ymholiadau wedi’u codi gan staff sy’n gweithio yn Nhŷ Weston ar hyn o
bryd ynglŷn â’r newid i Goleg Bevan, ac mae’r UDA yn ymateb i’r rhain.

● Mae’r Feithrinfa Ddydd unwaith eto wedi’i chydnabod yn yr 20 gorau yng Nghymru
(pedwaredd flwyddyn yn olynol) ac esboniodd y Pennaeth fod ganddi enw rhagorol
yn lleol ac yn genedlaethol. Diolchodd y Pennaeth i Lisa Dobbs (Staff-lywodraethwr)
sy'n rheoli'r Feithrinfa Ddydd.

● Derbyniodd Carys Swain, Pennaeth y Gymraeg, wobr cyfraniad arbennig yng
Ngwobrau Blynyddol y Coleg Cymraeg Cenedlaethol am ei hymrwymiad i’r Gymraeg.

Diolchodd y Cadeirydd i'r Pennaeth a dywedodd fod y Coleg yn cael effaith nid yn unig ar
ddysgwyr ond ar ei staff a'r gymuned ehangach hefyd. Llongyfarchodd y Cadeirydd Matt
Williams, Matt Rees, Lisa Dobbs a Carys Swain.

Nododd y Corff Llywodraethu y diweddariad.

6. DIWEDDARIAD AM ADDYSGU A DYSGU

Rhoddodd Ruby Llewelyn adborth i’r Corff Llywodraethu ar ei chyfnod fel dysgwr a
Myfyriwr-lywodraethwr:

● Mae hi wedi mwynhau ei hamser yn y Coleg yn fawr iawn a diolchodd i’r Corff
Llywodraethu am fod yn groesawgar ac am ei gwerthfawrogi hi.

● Dywedodd nad oedd hi erioed yn credu bod ganddi'r sgiliau i fod ar y rhestr fer ar
gyfer cwrs Prifysgol Caergrawnt nes iddi gael ei hannog i wneud cais gan y Coleg.

● Nid oes dim byd negyddol ganddi i'w ddweud am ei phrofiad fel dysgwr neu fel
Myfyriwr-lywodraethwr. Fodd bynnag, roedd ei phrofiad gyda rhaglen ysgoloriaeth
Menywod mewn Arweinyddiaeth yn llai ffafriol:

○ Cafodd ei rhoi mewn cwmni bragdy ond nid oedd hyn yn addas gan ei bod o
dan oed ac yn methu â chael mynediad i ddigwyddiadau ac ati yr oedd eu
hangen arni i gyflawni ei rôl.

○ Yn logistaidd roedd yn rhy bell i deithio gan nad oedd yn gyrru ac roedd
trafnidiaeth gyhoeddus yn golygu dal tri thrên.

● Roedd yr addysgu ar ei chwrs yn anhygoel ac mae’n siomedig bod Clare Pompa
(darlithydd a thiwtor Ruby) yn gadael.

● Ar y cyfan roedd hi'n teimlo ei bod yn cael ei meithrin a'i bod yn cael gofal da. Mae’r
awyrgylch yn wych ac mae’n lle hyfryd i astudio.

● Penderfyniad gorau ei bywyd oedd dod i Goleg Penybont.

Diolchodd y Cadeirydd i Ruby am ei hadborth a dywedodd fod hyn yn cael ei werthfawrogi'n
fawr. Atebodd Ruby gan ddweud ei bod hi wir yn teimlo bod ei barn yn cael ei gwerthfawrogi
a bod camau wedi’u cymryd o ganlyniad i’w chyfraniadau mewn cyfarfodydd. Diolchodd
Ruby i bawb am wrando.

7. MATERION LLYWODRAETHU

CYMERADWYODD y Corff Llywodraethu y canlynol:

● Penodi Jo Oak yn Gadeirydd y Pwyllgor Cynllunio Adnoddau o 1 Medi 2023.
● Bydd holl gyfarfodydd y Corff Llywodraethu yn y dyfodol yn cael eu cynnal yn yr

Academi STEAM nes bod campws canol y dref yn gwbl weithredol.
● Y Cod Ymddygiad diwygiedig ar gyfer Corff Llywodraethu ac Aelodau Cyfetholedig.
● Mae gwrthdaro buddiannau Dan Biddle yn hylaw ac yn cael ei dderbyn. {Nodyn y

clerc – mae Dan yn darparu hyfforddiant i reolwyr ar asesiadau effaith cydraddoldeb}

NODODD y Corff Llywodraethu y canlynol:

● Cytundeb secondiad CTER – roedd hwn wedi'i lofnodi gan y Cadeirydd (ar ran y Corff
Llywodraethu) a'r Pennaeth ar ddiwrnod y cyfarfod. Bellach mae angen iddo gael ei
lofnodi gan Gadeirydd CTER.

● Seremoni Raddio AU – mae hon yn cael ei chynnal ar 25 Tachwedd 2023.
● Apeliadau staff yn erbyn diswyddo:

○ Derbyniwyd sicrwydd gan y Pennaeth Iechyd, Diogelwch a Chynaliadwyedd yn
dilyn pryderon diogelwch a godwyd yn y gwrandawiad apêl cyntaf. Mae'r
Cadeirydd yn fodlon nad oes angen unrhyw gamau pellach.

○ Cynhaliwyd ail apêl (gwahanol) yn erbyn diswyddiad ym mis Mehefin a
chadarnhaodd y panel apêl y penderfyniad i ddiswyddo.
Roedd dolen i'r adroddiad ar gysylltiadau cyflogeion a gyflwynwyd i'r Pwyllgor
Cynllunio Adnoddau wedi'i gynnwys yn y papurau gan fod cynnydd sylweddol
wedi bod yn nifer yr achosion eleni.

Dywedodd y Clerc hefyd fod Safon Iechyd Corfforaethol Llywodraeth Cymru (LlC) wedi ei
thynnu'n ôl ond bydd y Coleg yn derbyn y cynnig newydd gan Cymru Iach ar Waith. Nid oedd
hyn wedi’i gynnwys yn yr adroddiad gan ei fod wedi dod i law ar ôl i’r papurau gael eu
rhannu.

8. CAMPWS CANOL Y DREF – HOLLOL GYFRINACHOL

xxxxxx

Diolchodd y Cadeirydd i'r Is-Bennaeth (Adnoddau) am y ffordd eglur iawn y mae wedi arwain
y Corff Llywodraethu drwy'r prosiect. Adleisiodd y Pennaeth y sylwadau hyn.

5.35pm – Gadawodd Jo Oak y cyfarfod

xxxxxx

Diolchodd yr Is-Bennaeth (Adnoddau) i bawb am eu cefnogaeth i gael y prosiect i'r cam hwn.

9. COFRESTR RISGIAU

Cofrestr Risgiau
Cyflwynodd yr Is-Bennaeth (Adnoddau) y Gofrestr Risgiau a argymhellwyd i'w chymeradwyo
gan y Pwyllgor Archwilio. Nodwyd bod yr holl newidiadau i'r gofrestr wedi'u nodi’n goch.

Tynnwyd sylw’r aelodau at Risg 10 ‘Bygythiad o orwario neu fethu amserlen y dyddiad
cwblhau parthed adeiladu’r prosiect canol tref’. Nodwyd bod y gofrestr wedi'i hadolygu yn
union ar ôl i'r tendrau ddod i law a bod y sgôr wedi xxxxx. Trafodwyd bod risgiau yn
ddeinamig ac felly mae angen adolygu'r gofrestr hon yn rheolaidd.

Cymeradwyodd y Corff Llywodraethu y Gofrestr Risg.

Strategaeth Archwaeth Risg

Roedd yr Is-Bennaeth (Adnoddau) wedi cynnwys copi o'r drafft cyntaf o'r Strategaeth
Archwaeth Risg a luniwyd yn dilyn awgrym mewn un o gyfarfodydd y Pwyllgor Archwilio yn y
papurau. Eglurwyd bod angen gwaith pellach ar y ddogfen ond mae ysbryd y strategaeth
yno.

Dywedodd y Cadeirydd ei fod yn croesawu'r ychwanegiad at y Strategaeth Archwaeth Risg a
dywedodd yr aelod a'i cynigiodd ei fod eisoes yn amlwg ei fod yn gweithio gan fod y Coleg yn
agored yn allanol ond yn fewnol yn ariannol ofalus sydd wedi rhoi sicrwydd iddi.

Cytunwyd bod y Strategaeth Archwaeth Risg yn cael ei datblygu ymhellach ac yna ei
hadolygu gan y Pwyllgor Archwilio cyn ei chymeradwyo gan y Corff Llywodraethu.

10. CYNLLUN ARCHWILIO MEWNOL AR GYFER 2023/24

Bu'r Pwyllgor Archwilio yn trafod ac yn argymell, yn ei gyfarfod a gynhaliwyd ar 8 Mehefin, y
dylai'r Cynllun Archwilio Mewnol ar gyfer 2023/24 gael ei gymeradwyo gan y Corff
Llywodraethu.

Cymeradwyodd y Corff Llywodraethu yr argymhelliad hwn.

11. CYNLLUN ARCHWILIO ALLANOL AR GYFER 2022/23

Bu’r Pwyllgor Archwilio yn trafod ac yn argymell, yn ei gyfarfod a gynhaliwyd ar 8 Mehefin, y
dylai’r Cynllun Archwilio Allanol ar gyfer 2022/23 gael ei gymeradwyo gan y Corff
Llywodraethu.

Dywedodd aelod o'r Pwyllgor Archwilio fod y fethodoleg archwilio a ddilynir gan Mazars
wedi gwneud argraff arni gan eu bod wedi symud ymlaen yn weithredol yn unol â'r ffordd y
mae eu cleientiaid yn gweithio bellach.

Cymeradwyodd y Corff Llywodraethu yr argymhelliad hwn.

12. CYLLIDEB Y COLEG AR GYFER 2023/24 – HOLLOL GYFRINACHOL

Nodwyd nad oedd Cyllideb y Coleg ar gyfer 2023/24 wedi’i chyflwyno i’r Pwyllgor Cynllunio
Adnoddau ym mis Mehefin gan nad oedd yr holl wybodaeth ar gael ar adeg y cyfarfod.

Cyflwynwyd Cyllideb y Coleg ar gyfer 2023/24 gan yr Is-Bennaeth (Adnoddau):

xxxxxx

13. CYFRIFON RHEOLI, DIWEDDARIAD CHWARTEROL A DPAau ARIANNOL

Cyflwynwyd Rhagolwg mis Mai a oedd yn dangos y sefyllfa diwedd blwyddyn ganlynol:

xxxxxxx

Cymeradwyodd y Corff Llywodraethu y Cyfrifon Rheoli, y Diweddariad Chwarterol a'r DPA
Ariannol.

xxxxxxx

14. DPAau CORFFORAETHOL A’R COFNOD DPAau

Nodwyd mai dim ond dim ond un DPA sydd wedi newid, sef DPA 7 ‘Cynnal costau staffio nad
ydynt yn fwy na 65% o incwm’. Roedd gan hyn wedi xxx o xxx ym mis Mai i xxx ym mis
Mehefin.

Cyflwynodd y Dirprwy Bennaeth y Cerdyn Sgorio Cytbwys a dywedodd ei bod yn falch iawn
o’r perfformiad ar gyfer 2022/23, yn enwedig o ystyried bod yr ychydig flynyddoedd
blaenorol wedi bod yn gythryblus iawn oherwydd effaith COVID.

Nodwyd bod targedau uchelgeisiol wedi eu gosod ar gyfer 2022/23 ac nid oedd unrhyw
achos i bryderu. xx% yw’r presenoldeb, sy'n uwch nag mewn sefydliadau addysgol eraill, a
xx% yw’r gyfradd cadw. Tynnwyd sylw’r aelodau at y ddwy ambr yng ngholofn Diweddariad
Tymor 3 yn erbyn Targed:

xxxxx

Roedd y golofn a oedd yn cymharu perfformiad tymor 3 yn 2022/23 o gymharu â 2021/22 yn
dangos:

xxxxx

Diolchodd y Cadeirydd i'r Is-Bennaeth (Adnoddau) a'r Dirprwy Bennaeth am eu
diweddariadau a dywedodd ei bod yn dda gweld y symudiadau gan eu bod yn adrodd stori.

Nododd y Corff Llywodraethu y DPAau Corfforaethol a'r Cerdyn Sgorio Cytbwys.

15. COFNODION Y PWYLLGORAU

15.1 Archwiliad - 8 Mehefin 2023
DERBYNIODD y Corff Llywodraethu y cofnodion heb eu cadarnhau.

15.2 Cynllunio Adnoddau - 15 Mehefin 2023
DERBYNIODD y Corff Llywodraethu y cofnodion heb eu cadarnhau.

15.3 Cwricwlwm ac Ansawdd - 22 Mehefin 2023
Nid oedd y cofnodion hyn ar gael ar adeg y cyfarfod. Bydd y cofnodion yn cael eu
lanlwytho ar y gyriant cyffredin pan fyddant ar gael ac yn cael eu cynnwys ar agenda
mis Hydref.

16. ENWEBIADAU AR GYFER CYMRODORION ER ANRHYDEDD

Dywedodd y Pennaeth wrth y Corff Llywodraethu fod awdurdod dirprwyedig wedi'i roi yn
flaenorol i'r Cadeirydd a'r Pennaeth ddyfarnu cymrodoriaethau yn y seremonïau AU.

xxxxx

17. UNRHYW FATER ARALL

Dim.

GWIRIWR GWERTHOEDD

Diolchodd y Cadeirydd i bawb am eu cyfraniadau a dywedodd fod trafodaethau manwl wedi
cael eu cynnal. Diolchodd hefyd i bawb a fu'n ymwneud â'r gwaith rhwng cyfarfodydd, yn
enwedig y rhai a oedd yn ymwneud â phwyllgorau a gwrandawiadau apêl.

Daeth y cyfarfod i ben am 6.18pm.

